
R32, fol. 24 (27-12-1596)
Op 27 december 1596 hebben meester Steven Hanricksen en Jenneke Gerit Wynen in Veghel ten huize van Pauwels Goorts “bij tusschen spreken van goede mannen daer toe in wederseyde genoomen, met malcanderen overcoomen, verleken ende geaccordeert nopnde de ondehoudinge ende opvoedinghe des natuerlyckx bastaerts dochter van m(eeste)r Steven, genoempt Geritken verweckt bij Jenneken Gerit Weijnen voers(creven) ende voorts van alles ter caussen van dien selven of mochgen gemooveert soude moghen wordden, onder alsulcken conditien dat m(eeste)r Steven Jenneken voors(creven) daer voor ende tot dien fine sal geven eens ende terstondt de somme van vyffendesovenrich car(olus) guld(dens) in goede gevalueerde gelde, dat sy het kijnt daer voer opvoeden sal gelyck sy daer eer af hebben wil. Item alnoch heeft meester Steven, al waer ’t oock sake dat die moeder quam te sterven, gelooft dat hij Geritken syn naturelycke ende bastaerdt dochter, als sy tot enighe 

lofbaere ende geapprobeerde staedt sal gecomen syn te geven ende by synder afflivicheyt wilt ende begerdt gelegateert ende gegeven te hebben eens die somme van XXV car(olus) gul(den).”
R32, fol. 267 (25-11-1599)
“Wij schepen(en) in Vechel tuyghen ende certificeren mits desen voor d’ oprechte waerheyt dat voor ons comen heer Roeloff Willem Janssen van der Haeghen, pastoor tot Vechel. Ende heegft op syne priesterschap verclaerdt, bekent ende geaffirmeert waerachtig te wesen dat hij op den XI dach October 1599 heeft geadministreert het hoochwerdich heylich sacrament Geertruydt, dochter wylen Adriaen Steenformers, sieck ende cranck wesende binnen der prochien van Vechel ter plaetschen ontrent by Hanrick Nelis van Doeren op de Hey van der sieckten genoemt het rode melisoen, off den bloetloop, maer haer verstants in alles noch seer wel mechtich, welcke Geertruijdt voor hem ten presentie van het eerwerdich heylige sacrament ende getuyghen Arien Jan Loyens ende Mechtelt, weduwe Jan van Ynde, woenechtich tot Uden, heeft verclaerdt te wesen haere leste ende vuyterste wille ... ” (volgt haar testament).

